
• Bilbon hasiko da Bizkaiko Foru Aldundiak antolatutako ERTIBIL BIZKAIA
arte plastikoen erakusketa ibiltaria, eta Ortuella, Getxo, Santurtzi, Ermua,
Eibar, Zalla, Arrigorriaga, Derio, Igorre eta Amorebieta-Etxano udalerrietan
zehar ibiliko da.

• Honako hauek dira ERTIBIL BIZKAIAko XXXIII. edizioko artista sarituak: AN-
DERE ETXEGARAI, CRISTIÁN VILLAVICENCIO eta AMAIA MOLINET. 

• 1983an lehen edizioa izan zenetik, Bizkaian sormen-lana garatzen duten lu-
rraldeko artista sortu berriei laguntzea eta haiek sustatzea du helburu ERTIBI-
Lek.

• Aurtengo edizioan, 109 artistak hartu dute parte, 35 urte baino gutxiago-
koak denak ere. Espezialitate guztietan aurkeztutako artelanen artean epai-
mahaiak 20 lan hautatu ditu, eta horiek dira ERTIBIL BIZKAIA 2015
erakusketa osatzen dutenak. Honako hauek izan dira epaimahaikideak: Petra
Joos (Guggenheim Bilbao Museoko museo-jardueren zuzendaria), Jaime
Cuenca (arte-kritikaria eta Deustuko Unibertsitateko irakaslea), Angel Garraza
(eskultorea eta UPV-EHUko Arte Ederretako Fakultateko irakaslea) eta Lide
Kaltzada artista.

• Lehiaketako lehen sariaren irabazleak 5.000 € jasoko ditu, 4.000 € bigarren
sariaren irabazleak eta 3.000 € hirugarren sariaren irabazleak; hautatutako
gainerako artistek 2.000€ eskuratuko dituzte.

Ordutegia
Asteartetik larunbatera: 10 - 14 eta 17 - 20:30 
Igande eta jai egunetan: 10 - 14 
Astelehenetan itxita

Horario
Martes a sábado: 10 - 14 y 17 - 20:30 h
Domigos y festivos: 10 - 14 h
Lunes cerrado

Opening hours
Tuesday to Saturday: 10 - 14 and 17 - 20:30 h
Sundays and holidays: 10 - 14 h
Monday closed

sarrera doan | entrada libre | admission free

HURRENGO ERAKUSKETA

barriek 2015. BFAren sorkuntza artistikorako bekak

IBAI LEÓN uztailak 16 – urriak 12

Izan litekeen soiltasun handienarekin erakusten du Rubén Pino Uribe-Etxebarriak (Bil-
bao, 1986) gerrako bi makina desmuntatzea Kulturkampf lanean: AK47 bat eta M16 bat.
Sobietarra bata eta estatubatuarra bestea, Gerra Hotzaren aurrez aurreko bi adierazle
izan ziren, nola bata hala bestea; alabaina, artistak oinarrizko identitate formala erabiltzen
du hemen: politika espantsionista berbera dute biek.

Ana Riañok (Bilbo, 1985) irudi bikoitza erabiltzen du pintura-proposamen honetan. Alde
batetik, erabilitako euskarrien formatua daukagu, "The End" esapidearen hitzek osatzen
dutena. Beste alde batetik, margotutako hitz bakoitzaren gainazalak irudi bakarra osa-
tzen du, eta bateratuta deszifra daiteke. 

Sebas Velascok (Burgos, 1988) Edward Hopperren Nighthawks (Gauzaleak) lanaren
izenburua hartzen du berriz. Hopper-ek lirismoz erretratatu zuen urbanita modernoaren
bakardadea, baina hemen zementuaren zirrikituetan hazten ari den zuhaixkaren poetika
azaleratzen zaigu, urrunean distira egiten duen farolaren misterioa.

Diego Vivancoren (Barakaldo, 1988) La espera bideoan naturari begira dagoen gizon bat
ageri da lehen planoan; Caspar David Friedrichekiko erreferentzia da, ezinbestean. Au-
rrean daukana, dena dela, loretan dagoen koltza-sail bat da. Artista erromantikoaren lan-
bro misteriotsuaren ordez, koltza-lorearen konkrezio zehatz horia daukagu hemen,
Espainian 80eko hamarkadan hain konnotazio dramatikoak izan zituen berbera.



ERAKUSKETA

Erakusketaren katalogoko Jaime Cuencaren testuko laburpenak.

Lehenengo saria eskuratu duen Andere Etxegarairen (Leioa, 1980) Controversia bide-
oak formatu ezberdineko bi leiho zabaltzen ditu paraleloan, aldi berean nolabait elkarren
aurka dauden bi mezu jasotzeko. Bi seinale horien edukiek bideoan zehar zabalduz doa-
zen hainbat oposizio aurkezten dituzte. Alde batetik, etxe baten barruan eserita dagoen
gizon gazte bat fokuratzen du kamerak. Musika entzuten ari da irribarretsu, kulunka au-
tista batean txaloak joz. Beste aldetik, kamerak erreka batean izotza puskatuz korrika
doan ume baten oinak fokuratzen ditu, haurrengan ohikoa den plisti-plasta jolasean.

Cristián Villavicenciok (Quito, Ecuador, 1984) zaintzako ariketa batean sartzen du ikus-
lea Perímetro espacial lanarekin. Eskulturaren goiko zatia, mugimendu-sentsore batekin
hornitua, biratu egiten da gure pausoak jarraituz, bisorea bisitariarengana orientatuz. Era-
kusketetako piezen inguruan guk geuk birak ematen ohituta gaude, artelanak ahal ditu-
gun angelu guztietatik behatuz. Hemen, aldiz, gure mugimenduen askatasun hori
makinaren beraren errotazioak murrizten du, eta ia ez digu eskulturaren atzeko aldea
ikusten uzten.

Argazki baten gainean argi-marra gutxi batzuekin, Amaia Molineten (Lizarra, 1988) No-
ciones de habitabilidad lanak Marc-Antoine Laugierren Essai sur l’Architecture (1755) li-
buruaren frontispiziorako Charles Eisenek egindako grabatua gogorarazten duela dirudi;
Vitrubiok arkitektura ororen sorburu bezala defendatu zuen jatorrizko txabola berresku-
ratu zuen bertan. Lan horrekin eta baso hostotsuan zehar zabaltzen diren marra horiekin,
Amaia Molinetek berrirakurketa garaikidea egiten dio gai agurgarri horri.

Ana Aldama Virtok (Bilbo, 1987) gizakion gai unibertsala den haur-begirada jasotzen du
Camino al cole ikatz-marrazkian. Ilunantzean barna argituta ageri den etxe horrek eskola-
rako bidea erakusten du diagonalean, haurtzaroko eguneroko ibilbidea. Ume baten harri-
tutako begiradaren aurrean, lilura eta izu-ikara elkar daitezke edozein objekturen gainean,
eta ikatz-ziriz marraztuta geratuko da bere memorian betiko.

María Andrés Sanzek (Mungia, 1987) 00000001X izenarekin aurkeztu duen argazkian
emakume gazte baten aurrez aurreko bustoa erakusten du hondo urdin baten gainean
ebakita. Irudiak Cinquecentoko erretratuetako aire klasiko eta denboragabea du. Baina
biluztasunak ordezkatzen ditu hemen erretratu- mota horietan estatusa azaleratzen
zuten aberastasun-ikurrak, eta bere euskarria gaur egun era horretako irudi deigarridun
publizitateko euskarriak gogorarazten dizkigun olana izanik, egungo lana dela erakusten
digu.

Trafikoaren eta Aparkamenduaren Ordenantza (TAO) denboraren arautze ekonomikoa da
beste ezer baino lehen. Gure bizimoduan tinko finkatutako printzipio horren aurka, Julen
Aralucek (Bilbo, 1984) 15 días de vida lanean ekintza hutsal baten defentsa kixotezkoa
eraiki du: TAOko txartelekin “Arrazoizkoaren izenean arrazoigabea ezabatzen baldin
bada, bizia mutilatu egiten da” esaldia osatzea.

Arroparen bitartez adieraztera bultzatzen gaituen publizitate-antolamenduak inguratzen
gaitu nonahi. Hori agertzeko, ezin izan Raquel Asensiren (Barakaldo, 1989) jantzi hau
baino egokiagorik; azala erakutsi egiten du eta, aldi berean, arantza solidoekin babestu.
“Kiss me”, oihukatzen du, janzten dugun arropa orok bezala.

Bideo-jokoen eta ordenagailuz egindako animazioaren industrian, frustum izan ohi da pan-
tailan ikus daitekeen mundu birtualaren zatia izendatzeko sarritan erabiltzen den hitza.
Honako honetan, hitz hori argazkilaritzan aplikatzen da, objektiboak hartzen duen iruditeria
solidoa adierazteko. Hautazko moduan ebakitzen du Xabier Barriosek (Iruñea, 1984) lan
honetan, frustum baten forma abstraktua sortuz, hain zuzen: moztutako piramidea. 

Pedro Carnicer Oruetaren (Madril, 1986) Alive (Bizirik) - performance / dokumentazioa
bideoan Taiwango Ya-Wen Fu artistak bere gorputzari eustearen inguruan egindako per-
formance bat dokumentatzen da. Malguki sistema bati lotutako arnes baten bitartez
plano bertikalean finkatuta, lotuta egoteak plano horizontalaren gaineko bere mugimen-
duak oztopatu egiten ditu, baina, aldi berean, bide ematen dio bere gorputz-adarren
kontzientzia izateko.

Marta Fausek (Gandía, 1988) bi eratara agertzen diren forma begetalen katalogo bat
proposatzen du bere Archivo sensible lanarekin: hiru dimentsioko formatu zeramikoan
eta fitxetan antolatutako argazki-serie batean. Unibertso naturalaren zati ñimiño bat da
hemen aurkezten dena. Guztia hartzen duen artxibo bateko promesa utopikoa da, eta
ikuspuntu estetikotik forma natural guztiak ditu gogoan. 

De la caja negra al cubo blanco izenburuak arte performatiboetatik arte plastikoetarako
iragaitza adierazten du. Black box eta white cube, hain zuzen ere, ohiko metafora bi-
hurtu dira dagoeneko agertokia eta galeria adierazteko. Hala ere, denbora txertatzen du
irudian María de Vianak (Getxo, 1984) collage teknikaren bitartez: aurkezten digun gor-
putza bere lekutik aterea, mugikorra eta estatikoa den figura da aldi berean, bakarra eta
askotarikoa orobat. 

Iván Gómezek (Irun, 1984) mugimendu bat garatzeko unea osoki jasotzen duten irudiak
erakusten ditu Aparato #0. El Ciego Lince lanean; biratze-mugimendua da, eztandakoa.
“Pantaila-harrapaketa” hitza erabiltzen dugu, gure pantailetan halako mugimendu zakar
bat gertatuko balitz bezala, pantailak krimena edo ehizaren metafora bakarrik onartuko
luketen trafiko basatiko egoitzak izango balira bezala. Irudien fluxuak ez du inolako ozto-
porik jartzen; katamotz itsu batek ehiztari bati emango liokeen erantzuna bezain ezereza. 

Territorio movil lanarekin, Amaia Graciak (Iruñea, 1985) ikusarazi egiten ditu lurralde na-
tural bat zatitzen duten hautazko mugapeak. Lehengo ikurraren eta gaur egungoaren ar-
tean dagoen tarte anbiguo horretan kokatzen da. Era horretan, artearen funtzio
beharrezkoenetakoa izaten jarraitzen duen eginkizuna betetzen du: gure muga guztiak
ezinbestean hautazkoak direla erakustea.

Broken porcelain izeneko bideo pieza honetan, Maite Leyunek (Iruñea, 1986) bizitza erre-
alean nekez hautematen den zerbait bistaratzea ustiatzen du, hala nola toskazko plater
baten eztanda, baita aldez aurretik gertatzen den tentsioz betetako aurre-hartze isila ere.

Esaten dutenez, Venezian hasi ziren mihisea pinturarako ohikotasunez erabiltzen, ber-
tako kaietan baztertutako bela-oihaletako lehengaia sobera izaten zelako. Edurne Martí-
nez Arroyoren (Bilbo, 1982) DCO 1285 proposamenean oihala berezko izaera duen izaki
bizi moduan errebelatzen (eta matxinatzen) da, eta uko egiten dio bizia emango dion es-
kuaren zain dagoen tabula rasa hutsa izateari. 

Muntaketa zinematografikoaren narrazio-eraginkortasuna funtsezkoa izan da ikuslearen-
gan era guztietako pertzepzioak eragiteko. Horixe egiten du Damaris Panek (Eibar, 1983)
Suspensiboak marrazki seriean, eta haien eraginkortasuna ez datza honelako edo horre-
lako trama iradokitzean (azken batean, guztiek balio dute), baizik eta narrazioaren eragin
bera aktibatzean. 


